
élida Zaitegi de Miguel (Abanto Ciérvana, Vizcaya, 17 de outu-

bre de 1946) é unha mestra e pedagoga, promotora da cons-
trucion da convivencia positiva nos centros educativos, asi como da
prevencion e actuacion ante casos de acoso escolar entre iguais.

A sUa traxectoria profesional comenzou en 1967 como docente na
escola publica, sendo tamén directora, inspectora de Educacién e
responsable de programas de innovacién educativa do departa-
mento de Educaciéon do Goberno Vasco: Convivencia e paz, Habili-
dades para a vida e Formacién de equipos directivos.

E tamén coordinadora da aplicacién do «Contrato-Programa por
unha Nova Educacién» en varios centros de toda Espafia. E mem-
bro do Observatorio Estatal da Convivencia Escolar desde 2011. En
marzo de 2017 asumiu o cargo de presidenta do Consello Escolar
de Euskadi, cesando 2020. Ademais foi presidenta do Foro Euro-
peo de Admnistradores de Educacion (FEAE) Euskadi, membro do
Consello de Innovacién Social de Innobasque, directora de la re-
vista OGE (Organizacién e Xestiéon Educativa), e CONVIVES; ade-
mais de formadora e asesora tanto en centros educativos como de
formacion de profesorado de diferentes CCAA, entre elas, espe-
cialmente en Galicia, onde temos a sorte de poder contar con ela
todas as veces que a sla apertada axenda llo permite.

Nos dous ultimos cursos estivo traballando como voluntaria nun
Centro de Formacion Profesional Bésica, atendendo ao alumnado
mais vulnerable.

E autora de numerosos libros, publicaciéns e
investigacions no ambito educativo, profundizando
en temas como a convivencia, a avaliacion e a
autoavaliacién de centros educativos, a coeducacidn
e a anélise de valores sexistas nos libros de texto,
entre outros.

Pero sobre todo Nélida, para nés, é unha desas contadas persoas
que fan sacar o mellor dun mesmo, que despois de escoitala ou fa-
lar un pouco con ela, sentes a necesidade de volver a pofierte no
camifio da loita por deixar detrds de ti un mundo algo mellor do
que atopaches, que te anima a facer realidade aquilo que decia
Gandi: «Sexamos o cambio que queremos ver no mundo».

Nesta entrevista Nélida regalanos esa mirada holistica, complexa,
chea de entusiasmo apaixonado, comprometido e realista por me-
llorar o benestar dun mesmo, da nosa comunidade educativa, da
sociedade e do planeta.

'Retrato de Nélida Zaitegi, ©lrekia-Prentsa

Di Morin no seu libro Cambie-
mos de via. Lecciones de la
pandemia (2020) que entra-
mos na era das incertezas e
¢é hora de mudar de via para
rexenerar a politica, a protec-
cién do planeta e a humaniza-
cién da sociedade. Que nova
via debe coller a escola na era
das incertezas?

Penso que é necesario mirar
cara atras para ver que é o que
nos trouxo aqui, & situacion
en que agora estamos. Dous
«cisnes negros» como a pan-
demia e a guerra de Ucraina,
con todas as consecuencias de
ambas, fixeron que se eviden-
cien os paradigmas e valores
en que a nosa sociedade se
sustenta. Os modelos de acu-
mulacién, poder e éxito e os
valores asociados a eles crea-
ron o escenario actual.

En momentos de incerteza,
de desconcerto, xorden moi-
tas preguntas. Esta é a socie-
dade que construimos, pero é
a que desexamos manter?, é
asi como queremos vivir? Creo
que existe un sentimento xe-
neralizado de «isto non pode
seguir asi» e falase da necesi-
dade dun novo pacto social.
Por iso, comparto o que di Mo-
rin sobre a necesidade de mu-
dar de via para rexenerar toda
a sociedade, protexer o plane-
ta, é dicir, frear urxentemente
as condiciéns que conducen &
extincion da nosa especie na
terra, e, sobre todo, avanzar
no proceso de humanizacion.

Aprendemos que todo esta in-
terrelacionado, nunha comple-
xa rede, que hai que mudar a
traxectoria: non mais acumu-
lacién sendn mais benestar e
coidados, por a vida e o be-
nestar das persoas no centro
de todo.

A educacién, neste caso a es-
cola, ten un papel fundamen-
tal. Para que educamos aqui
e agora? Que sociedade que-
remos? Entendo que a educa-
cién é poér as condicions para
que todo o alumnado desen-
volva as competencias e valo-
res necesarios para unha vida
digna, busquen a sta plena
realizacion e comprométan-
se na construcion dunha so-
ciedade méis xusta, solidaria
e sustentdbel. Se compartimos
esta idea de educacién, tere-
mos que pensar como debe
ser a escola que responda a
isto, que docentes se necesi-
tan, que se debe aprender e
ensinar. Porén, non podemos
esquecer que a educacion é
moito mais ca a escola, que se
aprende en todos os sitios, na
casa, na rda, nos medios e re-
des sociais. Por iso, a educa-
ciéon é responsabilidade de
toda a sociedade, non sé da
escola. E maéis, en moitas oca-
siéns, o que se tece na esco-
la, destécese fora dela, como
perpetua Penélope. Por iso,
necesitase un pacto educativo
social, para avanzar na mesma
direccion e que a sociedade,
no seu conxunto, se compro-
meta co benestar e o desen-
volvemento humano.

Pregldntanos Tonucci (2020):
Pode un virus mudar a esco-
la? Mudou algo na escola para
mellorar o benestar e a satide
mental do alumnado ou volve-
mos as aulas coma se aqui non
pasase nada?

Fixose visibel e palpabel a nosa
fraxilidade. Pasamos medo, sen-
timonos tremendamente wvul-
nerdbeis e iso pasa factura.

Cando o alumnado retornou
&s aulas, recomendei que o
profesorado se esquecese por
uns dias de todo e se dedica-
se a acoller o alumnado a es-
coitalos e ver como estaban e

detectasen necesidades emo-
cionais e que ese fose un as-
pecto importante durante
todo o curso, porque non é fa-
cil velas e habia que estar moi
atentos a elas.

Si, creo que cambiaron moitas
cousas, ainda que depende
da sensibilidade de cada cen-
tro e de cada docente. Penso
que hai unha maior sensibili-
dade cara & necesidade dun
maior benestar das persoas,
tanto do profesorado como do
alumnado.

A educacién emocional esta a
incrementarse en infantil e pri-
maria. Cémpre abordala de
modo sistemético e urxente na
educaciéon secundaria, precisa-
mente porque son adolescen-
tes e porque se estan a dar cada
vez méis casos de desaxustes
emocionais e mentais, € mes-
mo de condutas suicidas.

Que pasos esta a dar a escola
para mellorar a inclusién da di-
versidade do alumnado e que
grandes dificultades estén a
atoparse para alcanzar unha
real e plena inclusién?

Os centros educativos tefien
que responder a todo o alum-
nado, é dicir, & diversidade hu-
mana. Non hai duas persoas
iguais, todas somos diferen-
tes, por iso non se pode actuar
basedandose na homoxeneida-
de sendn na heteroxeneidade.

Por desgraza, ainda se mane-
xan marcos mentais obsoletos
respecto diso. Por exemplo,
pensar que a inclusién fai sé
referencia ao alumnado con
algun tipo de discapacidade,
pondo a mirada nela e consi-
derala como un déficit que hai
que corrixir, sen ver todas as
stias posibilidades. Isto fai di-
minuir as expectativas cara ao
alumnado e, con iso, as inter-
venciéns personalizadas para
cada quen. E repito que todas

as persoas somos diferentes.
Por iso falar de atencién & di-
versidade ¢é falar de personali-
zacion para todo o alumnado.

A inclusion real implica, en pri-
meiro lugar, que cada alum-
no/a pode elixir o centro, que
non se trata de deixalos en-
trar, senén de non permi-
tir que queden féra. Despois,
que sexa e se sinta parte do
mesmo a través da participa-
cién en todo o que lle concer-
ne e, & vez, que desenvolva as
competencias persoais, sociais
e académicas necesarias para
unha vida digna.

Para iso, compre unha interven-
cién coordinada a tres niveis.
Un, politicas educativas e so-
ciais realmente inclusivas e todo
o que delas ha de emanar, tem-
pos, formacioén, recursos e ins-
talaciéns axeitadas etc.; dous,
centros con proxectos educati-
vos inclusivos, e tres, actuacidons
personalizadas, de tal xeito que
toda a actividade do centro res-
ponda as necesidades de todo
o alumnado.

So6 se estes tres niveis deixan
de se botar a culpa mutuamen-
te e cada un fai o que lle co-
rresponde, poderemos avanzar
cara a unha inclusion real.

Como mellorar a convivencia
positiva nos centros educativos?

A convivir apréndese convivin-
do. A cultura de cada centro, a
maneira en que as persoas in-
teraccionan entre elas, a ela-
boracién das normas, a xestién
dos conflitos e a participacion
na toma de decisiéns que in-
cumben a toda a comunidade,
marcan a convivencia dun cen-
tro. E isto é o que o alumnado
aprende. Por mais que se lles
diga que e como deben ser as
cousas, aprenden o que se fai,
non o que se lles di.



E é moi grave dicir
unha cousa e facer
outra, porque asi é
como se aprende o
cinismo e a dobre
moral. Por iso é
tan importante

a coherencia do
profesorado.

A comunicacién non violenta, a
xestién de conflitos desde unha
filosofia restaurativa, as nor-
mas democraticamente elabo-
radas e a gobernanza baseada
na transparencia e na participa-
cién, pondo en valor a corres-
ponsabilidade e a intelixencia
colectiva, xunto aos valores de
compaixén e solidariedade,
son as claves para unha boa
convivencia e para avanzar no
benestar e no desenvolvemen-
to moral e humano de toda a
comunidade educativa.

Formas de prevencién e inter-
vencidn ante o acoso escolar.

Educar no coidado mutuo e
no exercicio da compaixon,
non s6 empatia sendén accion,
desde infantil é a mellor pre-
venciéon. Ademais, é necesario
desenvolver as competencias
socioemocionais e a cohesion
grupal, o que se cofiece como
provencién, é dicir, provelos
dos recursos para afrontalo.

Por outra banda, os valores de
xustiza e solidariedade hanse
de vivir no dia a dia no centro
para xerar un compromiso do
alumnado tanto de maneira in-
dividual como colectiva, para
que sexan eles e elas quen de-
tecten e detefian as condutas
asociadas ao acoso.

Cando se produce un caso
deste tipo, o primeiro que hai
que facer é protexer a vitima
para frear o acoso e logo ana-

lizalo, estudalo en profundida-
de e reconducilo de maneira
restaurativa, porque non po-
demos esquecer que a escola
estd para educar e debe face-
lo da mellor maneira posibel
para que se asuma a responsa-
bilidade dos actos e propicie-
se restaurar o dano causado
e, con iso, o desenvolvemen-
to moral.

Como valorarias a posta en
marcha de medidas como o
coordinador de benestar nos
centros educativos, os Proto-
colos de prevencién do risco
suicida, as aulas de conviven-
cia, programas de desenvol-
vemento do benestar,... que
falta por facer?

A Lei Orgénica de Proteccion
Integral & Infancia e a Adoles-
cencia fronte & violencia (LO-
PIVI) é unha lei moi oportuna
e necesaria. Sobre todo, para
que se tome conciencia da
necesidade do coidado e do
benestar colectivo como un
obxectivo da educacion.

Esta lei ten entre os seus
obxectivos promover e regu-
lar a participacion das nenas,
nenos e adolescentes como
actores sociais no seu propio
benestar, a promocién, pre-
vencion, proteccién e apoio a
familia ou o desenvolvemen-
to de competencias parentais.
Para iso, estabelece que os
centros educativos deben con-
tar cunha figura de coordina-
ciéon de Benestar e Protecciéon
da Comunidade Educativa
para que se elabore un Plan
de Benestar para a Comuni-
dade feito de maneira parti-
cipativa. Esta pode ser unha
excelente oportunidade para
facer visibeis as necesidades
do alumnado, do profesorado
e das familias e poder buscar
e construir, xuntos, as mello-
res respostas &s mesmas e fun-

amentar no penestar todo o
d t b tar tod
que se fai no centro.

Esta figura é fundamental,
coordina todas as acciéns da
comunidade educativa; non o
fai directamente, senén que
promove e facilita que outras
persoas fagan, asume a coordi-
nacién e o liderado, xunto ao
equipo directivo. Para iso ne-
cesitase unha persoa cunha
gran sensibilidade, formacion,
liderado e compromiso, pero,
tamén, co tempo e os recursos
necesarios para desempefar
esta funcién tan importante.

Hai que tomalo moi en serio,
aproveitar a gran oportunida-
de que ¢é elaborar un plan de
benestar que inclia todos os
demais: coeducacién, convi-
vencia, ciberconvivencia, coi-
dado, inclusion, benestar e
participacién. Dalgunha ma-
neira, é facer visibel a «alma
do centro», a educacién con
mailscula, e construila de ma-
neira colectiva, co compromiso
de todas as persoas. Todo isto
converte o centro na contorna
protectora por excelencia.

Son as CCAA quen han de im-
plementalo e cada unha faréd o
que considere oportuno. Seria
tremendo que se burocratizase
e que perdese o auténtico sen-
tido. Que se converta noutra
figura maéis, con funciéns desar-
telladas, sen as competencias
e valores necesarios, sen lide-
rado e sen as condiciéns de
formacién e carga horaria que
garantan o éxito da sUa tarefa.

Permaneciches como volunta-
ria os dous Ultimos cursos nun
Centro de FPB. Que propos-
tas globais terian que facer-
se para acoller e acompanar
nun proxecto vital solidario o
alumnado mais vulnerabel?

Deixar & sta sorte o alumnado
mais vulnerabel, sen dar respos-
ta &s sUas necesidades, é unha
gran inxustiza porque incremen-
ta e perpetla a sta exclusién
académica, laboral e social.

Os centros de

FPGB son unha boa
oportunidade para o
alumnado, por diversas
circunstancias, sexa
por desercién ou
expulsién escolar. Con
todo, sé seran unha
oportunidade se acttan
con formulaciéns mais
flexibeis e dindmicas de
acceso, permanencia

e éxito para lograr a
conexién co mundo
formativo e do traballo.

O alumnado que accede &
FPGB, chega en moitos casos
despois de traxectorias com-
plicadas e de sufriren multiples
violencias e abandonos, &s que
hai que engadir un gran fraca-
so escolar, é dicir, o fracaso
non é seu, é da escola, como

o seu nome indica. Por iso, hai
que curar, apoiar, acompanar
para poder reenganchalos &
aprendizaxe. E moi importante
ter presente que non vale o de
sempre, que non se lles pode
dar mais do mesmo e que é
imprescindibel a personaliza-
cién porque as historias e as
traxectorias vitais e académi-
cas son moi diferentes.

Como proxectos globais, eu
dirfa que en primeiro lugar é
imprescindibel ter claro que a
FPGB ¢ unha escola de segun-
da oportunidade, con enor-
me interese social, na medida
en que propicia o benestar
persoal e social dun colecti-
vo desfavorecido, ofrecéndolle
ferramentas de inclusion aca-
démica, laboral e social como
parte do desenvolvemento hu-
mano ao promover vidas dig-
nas de seren vividas.

A partir de ai, cofiecer as di-
versas problematicas que han
de xestionar estes centros e a
competencia profesional do
profesorado para iso, o que im-
plica unha seleccién rigorosa do
mesmo (compromiso, compe-
tencias especificas para traballar
con este alumnado: resiliencia,
empatia, formacion pedagodxi-
ca, psicoldxica e didactica, crea-
tividade, xestién de conflitos,
...), formacién, asesoramento e
apoio. Ademais, cando sexa ne-
cesario, incorporacién de novas
figuras: terapeutas e traballado-
ras sociais.

Dixen unha vez que a FPGB é
a Unidade de Coidados Inten-
sivos, UCI, da educacién, e por
iso necesitanse os mellores pro-
fesionais e os mellores recursos
de todo tipo, asi como o apoio,
coidado e recofiecemento as
direcciéns e aos equipos do-
centes destes centros.

Esta é unha cuestion de xusti-
za social, pero, & vez, é o me-

llor investimento educativo e
econémico a curto, medio e
longo prazo.

E necesario ter en conta o cus-
to social e econémico posterior
se non 0s conseguimos reen-
ganchar. Por iso hai que consi-
deralo como un investimento,
non sé para evitar bolsas de
pobreza e malestar social, se-
nén en termos econdmicos,
nas axudas sociais de todo tipo
que van ser necesarias despois.

Falase de abordar os proble-
mas de salde mental cunha
mirada interdisciplinar e multi-
causal na que se impliquen os
servizos educativos, sanitarios
e sociais traballando en rede
sociocomunitaria. Como se po-
deria xeneralizar o traballo en
rede ou colaborativo nos cen-
tros educativos?

Hai dous niveis, a prevencién e
a actuacion ante problemas de
salde mental.

Primeiro tratase de actuar para
promover a salde mental,
previr trastornos nese ambi-
to e evitar condutas autolesi-
vas e comportamentos de risco
coma o uso nocivo de alcol e o
consumo de drogas, que afec-
tan negativamente 4 salde
mental e fisica dos mozos.

Refirome a fortalecer a sda ca-
pacidade para regular as suas
emociéns, potenciar as alterna-
tivas aos comportamentos de
risco, desenvolver a resiliencia
para xestionar situacions difi-
ciles ou adversas, e promover
contornas e redes sociais fa-
vorabeis, como recomenda a
OMS, é dicir, dispor de estra-
texias para chegar, sobre todo,
ao alumnado mais vulnerabel.

Este é un tema que afecta di-
rectamente a toda a sociedade,
non so6 & escola, por iso nece-
sitanse actuacidéns conxuntas
ben desefiadas e coordinadas



dos distintos servizos, sanita-
rios sociais e educativos.

Que eu cofieza, existen algun-
has experiencias interesantes
en canto a prevencion, pero
menos en intervencion comu-
nitaria con alumnado con en-
fermidades mentais.

Con todo, a necesidade e a de-
manda do profesorado é conti-
nua. Que podo facer eu con este
mozo ou moza que estd en tra-
tamento, pero que eu desco-
fiezo e non sei como actuar? E
tremendo ver que lles pasan
cousas graves, autolesions, con-
sumos, etc. que os levan &s ur-
xencias e non ter informacion
nin apoio para saber como trata-
los cando volven o luns ao cen-
tro. A indefension que eu sentin
nalgins casos é tremenda. Sa-
bes que estdn en tratamento,
pero nada mais. Tes informacién
que poderia ser moi valiosa para
o terapeuta, pero ninguén che
pregunta, nin che da ningun tipo
de informacién nin pauta.

E necesario e urxente
crear estas redes de
colaboracién entre
servizos sociais,
sanitarios e educativos,
estudo de casos e
tratamento conxunto,
mesmo sesions clinicas.
Gustenos ou non, ser
docente hoxe implica
isto e é importante
saber facelo, ter a
informacidén, formacidén
e apolios para iso.

Dando unha mirada global &
tua dilatada, entusiasta e com-
prometida vida dedicada a
educacién, poderiasnos dicir,
desde a tua experiencia, os
tres logros ou puntos fortes
do noso sistema educativo e

os tres grandes retos ou desa-
fios que ten que resolver nos
préximos anos.

Non cabe duibida de que a edu-
cacion mellorou moito nos ulti-
mos anos, escolarizamos todo
o alumnado, sexa como sexa e
vefia de onde vefia. Os proxec-
tos educativos dos centros, o
profesorado, a dotaciéon e xes-
tion dos centros,... Son moitas
as cousas que melloraron.

O que pasa é que as cousas
mudaron e farano ainda moi-
to mais. O futuro xa esté aqui,
non fai falta esperar.

Por iso, a educacién e a esco-
la enfrontanse a retos impor-
tantes.

Deixar de mirar polo espello re-
trovisor e mirar ao redor e cara
adiante para crear e compartir
un marco conceptual do que
é a educacién aqui e agora. O
que necesita o alumnado ac-
tual para vivir e avanzar en des-
envolvemento humano nestes
escenarios tan incertos e com-
plexos. Imaxinar a sociedade
que queremos e pér os medios
para iso, porque sé asi podere-
mos construila.

Asumir que a educacion é res-
ponsabilidade de toda a so-
ciedade, que a escola soa non
pode. A transformacién so-
cial é unha tarefa colectiva que
esixe estratexias compartidas
para promover a inclusién, a
xustiza social e a coidadania, as
relacions baseadas no coidado

Cambiar o nome de cen-
tros de ensino por centros de
aprendizaxe con todo o que
isto leva, é dicir, cambios ra-
dicais nos centros educativos
para se converteren en espa-
zos de coidados, seguridade,
benestar e aprendizaxe. Cam-
bios culturais, organizativos,
curriculares, metodoldxicos e
os que fan referencia & ava-
liacion. Recuperar o sentido,

axustar o compas, o para que,
0 como e o quen.

Dis nun dos teus ultimos tra-
ballos: «aprendin de pequena
que o peor dos pecados é a
omisién, que non facer é unha
maneira de facer, a peor».
Que nos queda por facer na
escola e o sistema educativo.

Si, asi é, aprendino na escola,
da mifa mestra. Non vale mi-
rar para outro lado, hai que
comprometerse e é mellor
cometer erros que non facer
nada por medo a equivocar
se. Iso que chamamos «a pa-
rélise pola analise» e que nos
impide arriscar e atrevernos a
iniciar cambios, por mais nece-
sarios que os vexamos.

Educar é humanizar,

ai esta a clave. Por

iso, gustame falar de
compromiso docente e
de corresponsabilidade
social. Pér as persoas,
o alumnado, o
profesorado e as
familias no centro de
todo o que se fai.

Quédanos humanizar os cen-
tros, porque se aprende o que
se vive cada dia, a ética do coi-
dado cotid, a solidariedade, a
curiosidade, aprender a apren-
der, creatividade e o benestar
emocional.

Compromiso docente e impli-
cacién da sociedade, os conce-
llos, os axentes sociais. Meter
a vida nos centros e sacar os
centros a rda para aprender a
vivir e convivir coa diversidade
humana como fonte de rique-
za e converternos en auténti-
cos centros de aprendizaxe
para a vida boa e o benestar
persoal e colectivo. m

